
Төрөөбүт дойдутугар бэриниилээх киһини иитии суолтата үөрэҕирии салаатыгар олус улахан. Оскуолаҕа киириэн иннинээҕи саастаах оҕолору патриотическай иитиигэ сыаллаах-соруктаахтык үлэ ыытыллар. Ол иһигэр – олорор дойдутун айылҕатын, биллиилээх дьонун  билиһиннэрии буолар.  Бары билэрбит курдук, төрөөбүт дойдуга таптал кыраттан саҕаланар: олорор дьиэҕиттэн, нэһилиэккиттэн. 
Билиҥҥи олох көрдөрөрүнэн оҕолор, оннооҕор улахан дьон бэйэлэрин дойдуларын биллиилээх суруйааччыларын, спортсменнарын, мелодистарын билбэттэрэ олус хомолтолоох. Ол да иһин төрөөбүт дойдутугар бэриниилээх, сирин-дойдутун таптыыр, дьонунан-сэргэтинэн киэҥ туттар киһини иитии боппуруоһа олус тоҕоостоох.  Бу түгэҥҥэ дьиэ кэргэни кытта ыкса бииргэ ситимнээхтик үлэлээһин оҕо ис туруга бөҕөргүүрүгэр, үөрэҕи ылынарыгар сүрүн күүс буолар. 
Оҕо олорор дойдутун үчүгэйдик билэрин наадатыгар «Амма улууһа – мин дойдум» диэн бырайыак оҥоһулунна. 
Бырайыак сыала: оҕо төрөөбүт дойдугар тапталы, патриотическай санааны иҥэринэн сайдан тахсарыгар иитии. 
Бырайыак соруктара: төрөөбүт дойдутунан киэҥ туттарга, таптыырга иитии; Амматын улууһун биллиилээх: мелодистарын, ырыаһыттарын,  спортсменнарын, музыканнарын, суруйааччыларын билэ, киэҥ тутта улаатарыгар олук ууруу; элбэҕи билиэн-көрүөн  баҕарар баҕатын сайыннарыы; төрөппүттэри оҕону иитиигэ тэҥҥэ үлэлииргэ умсугутуу. 
Бырайыагы  олоххо киллэрии былаана: үлэни ыйдарынан аттарыы; биллиилээх дьон аймахтарын, эбэтэр бэйэлэрин көрсөн кэпсэтии; оҕоҕо сөптөөх оонньуулары толкуйдааһын; үлэни барытын түмүү. 

Проект түмүгэ: 
1. Оҕо төрөөбүт дойдутунан киэҥ туттар, таптыыр буола улаатар;
1. Оҕо Амма улууһун нэһилиэктэрин гербэлэрин, былаахтарын билэр;
1. Амма улууһун биллиилээх мелодистарын, ырыаһыттарын,  спортсменнарын, музыканнарын, суруйааччыларын тустарынан оҕоҕо сөптөөх материаллары хомуйан, презентация оҥорон таһаарыы;
1. Оҕону умсугутар оонньуулары оҥоруу;
1. Киэҥ араҥаҕа тарҕатыы.   

Сыһыарыы 
 
ООННЬУУЛАР

«Амма киэҥ туттар дьоно» 
(Лото)
Сыала: Амма биллиилээх дьонун оҕолорго билиhиннэрии.
Оонньууга баар: 4 хонуу, 24 фишка.
Оонньуу быраабылата: Оонньооччу ахсаана 2-4. Улахан киhи мөhөөччүктэн биирдии фишканан хостоон оҕолорго көрдөрбөккө эрэ киhи аатын ааттыыр. Ол киhини оҕо хонууга булан фишканы хаартыска үрдүгэр уурар. Ким эрдэ хонуута туолбут ол кыайар.

«Амма нэhилиэктэрин гербэлэрин сөпкө хомуй»
(Хомулук)
[bookmark: _GoBack]Сыала:  Амма улууhун 14 нэhилиэктэрин гербэлэрин үөрэтии.
Быраабылата: Бастаан 1-2 пазлы хомуйуу, сыыйа элбэтэн иhии. Оҕо хомуйбут гербэтин көрөн хайа нэhилиэк буоларын билэн ааттыыр.

«Амма устун айан» 
(истиэнэҕэ ыйанар магнитнай оонньуу)
Сыала: Амма улууhун нэhилиэктэрин билиhиннэрии.
Манна баар: Дуоска, 4 магниттаах фишка, кубик.

 «Сөпкө хомуй»
( Пазл)
Сыала: Улуус киинигэр баар олоххо суолталаах тэрилтэлэри билиhиннэрии.
Быраабылата: Ыhыллан сытар ойууну хомуйуу.

